
SUĠĠERIMENTI

Il-Kumitat għall-Affarijiet Barranin jitlob lill-Kumitat għall-Kontroll tal-Baġit, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

- wara li kkunsidra r-Regolament tal-Kunsill (KE) Nru 389/2006 tat-27 ta' Frar 2006,

A. billi, bil-għan li tinħoloq bażi għal soluzzjoni effikaċi għar-riunifikazzjoni ta’ Ċipru, huwa 
essenzjali, fost l-oħrajn, li jkun appoġġat il-proċess tal-promozzjoni tar-rikonċiljazzjoni u l-
bini tal-fiduċja bejn iż-żewġ komunitajiet Ċiprijotti,

1. Jenfasizza l-importanza li tibqa’ tkun provduta għajnuna lill-komunità Ċiprijotta Torka, 
b’mod li hu konformi mar-Regolament tal-Kunsill;

2. Jindika, partikolarment, ir-rwol fundamentali tal-Kumitat għal Persuni Nieqsa, bil-għan li 
jiġi determinat id-destin tal-persuni nieqsa u b’hekk jingħata kontribut għar-
rikonċiljazzjoni bejn il-komunitajiet;

3. Jitlob lill-Kummissjoni u l-Uffiċċju tal-UE ta’ Appoġġ għall-Programmi (EUPSO) 
jimmassimizzaw id-diffużjoni tal-informazzjoni dwar is-sejħiet għal offerti għal 
programmi għar-rikonċiljazzjoni u t-tisħiħ tas-soċjetà ċivili;

4. Ifakkar li madwar 78 % tal-art li hija proprjetà privata fil-parti tat-Tramuntana ta’ Ċipru 
hija l-proprjetà legali ta’ Ċiprijotti Griegi u li soluzzjoni għall-problema tal-proprjetà se 
tkun essenzjali biex tappoġġa pjanijiet futuri għar-riunifikazzjoni; jitlob lill-Kummissjoni u 
l-EUPSO jkomplu jsaħħu s-sistema tar-reġistrazzjoni u tal-assenjazzjoni tad-drittijiet ta’ 
tali artijiet sabiex is-sidien leġittimi jistgħu iżommu l-viżibbiltà fil-konfront ta’ investituri 
privati terzi;

5. Jenfasizza l-importanza tal-impjant tad-desalinizzazzjoni tal-ilma tal-baħar fil-parti tat-
Tramuntana tal-gżira bil-għan li jippreserva r-riservi tal-ilma ta’ taħt l-art u jitlob lill-
Kummissjoni ssalva dan il-proġett mingħajr ebda diskriminazzjoni abbażi tal-oriġini tas-
sejħiet għal offerti;

6. Fid-dawl tar-rakkomandazzjonijiet tal-Qorti Ewropea tal-Awdituri, jitlob lill-Kummissjoni 
tikkunsidra miżuri bil-għan li jkomplu jtejbu l-ġestjoni tal-għajnuna abbażi tal-qafas 
ġuridku eżistenti u f’konformità mar-Regolament tal-Kunsill.


